
doprinos međunarodnoj afirmaciji Grada Gradačac, 
dugogodišnji angažman na povezivanju obrazovnih, 
zdravstvenih i privrednih institucija i izgradnji trajnih 
partnerskih odnosa između Bosne i Hercegovine i 
Kraljevine Švedske.

Član 5.

Dodjela Gradskih priznanja izvršit će se na 
svečanoj sjednici Gradskog vijeća Grada Gradačac, 
koja će se organizovati povodom  22. oktobra – Dana 
Grada Gradačac.

Član 6.

Novčana sredstva za priznanja iz člana 1. ove 
odluke obezbjeđuju se iz Budžeta Grada Gradačac za 
2026.godinu.

Član 7. 

Ova odluka stupa na snagu danom donošenja 
a objavit će se u „Službenom glasniku Grada 
Gradačac“.    

4.

Na osnovu člana 8. stav (3) alineja 9. i 23. i 
člana 13. stav (2) alineja 5. i člana 35. stav (3) Zakona 
o principima lokalne samouprave u FBiH ("Službene 
novine FBiH", br. 49/06 i 51/09), člana 1., 4., 6. stav 
(1) alineja d) i člana 77. Zakona o sportu („Službene 
novine TK“, br. 11/21 - Prečišćeni tekst) i člana 21. 
tačka 7. Statuta Grada Gradačac ("Službeni glasnik 
Grada Gradačac", br.  10/22), na prijedlog 
Gradonačelnika Grada Gradačac, Gradsko vijeće 
Grada Gradačac, na 20. redovnoj sjednici održanoj 
24.09.2026.godine,  d o n o s i  

O D L U K U
o uslovima i načinu korištenja i održavanja

sportskih objekata u vlasništvu Grada Gradačac

Član 1.

Ovom odlukom uređuju se uslovi i način 
korištenja i održavanja sportskih objekata, koji su u 
vlasništvu Grada Gradačac.

Član 2.

Sportski objekat je građevina, otvoreni ili 
zatvoreni prostor (građevinski objekat, odnosno 
njegov dio ili uređena površina) namijenjen za 
sportske aktivnosti, koji može da ima prateći prostor 
(sanitarni, garderobni, spremišni, gledališni i drugi) i 
ugrađenu opremu (građivnsku i sportsku).

Sportski objekat (na kojem se održavaju 
sportska takmičenja) pored prostora namijenjenog 
sportskim aktivnostima, mora imati neophodne 
prateće sadržaje i opremu, biti pristupačan invalidima 
i mora ispunjavati propise međunarodnih sportskih 
asocijacija, kao i standarde propisane odgovarajućim 
pozitivnim zakonodavstvom. 

U sklopu sportskih objekata izgrađeni 
poslovni prostori za obavljanje poslovnih djelatnosti, 
ugrađena oprema koja je u funkciji sportskog objekta, 
sa pratećim sadržajima smatraju se jedinstvenom 
građevinskom, ekonomskom i funkcionalnom 
cjelinom. 

Objekti iz stava 1. i 2. ovog člana, imaju status 
javnih sportskih objekata. 

Član 3.

Izgrađeni sportski objekat je građevinski 
objekat koji posjeduje urbanističku saglasnost, 
odobrenje za građenje i odobrenje za upotrebu 
sportskog objekta, u skladu sa propisima iz oblasti 
prostornog uređenja i građenja, a koji istovremeno 
pripada nekretnini na kojoj je objekat izgrađen po 
načelu „superficies solo cedit“, u smislu odredbe 
člana 6. stav 2. Zakona o stvarnim pravima u FBIH 
(„Službene novine FBIH“, br. 66/13 i 100/13). 

Sportski objekti koji ne ispunjavaju uslove iz 
stava 1. ovog člana imaju status “sportskih objekata u 
izgradnji”, do njihovog privođenja namjeni.

Član 4.

 Sport je djelatnost od javnog društvenog 
interesa u gradu. 

Član 5.

Grad ostvaruje javni interes u sportu 
stvaranjem uslova za zadovoljavanje lokalnih 
potreba građana u oblasti sporta i sportske rekreacije, 
tako što:

a) programira i planira razvoj sporta i sportske 
rekreacije na području grada;

b) obezbjeđuje sredstva za ostvarivanje godišnjeg 
programa razvoja sporta grada;

c) podstiče i obezbjeđuje uslove za odvijanje i 
razvoj sporta na području grada;

d) planira, izgrađuje, održava i kontroliše 
namjensko korištenje javnih objekata za sport i 
sportsku rekreaciju na području grada.

Član 6.

Radi ostvarivanja javnog interesa i ciljeva u 
oblasti sporta, utvrđuje se strategija razvoja u oblasti 
sporta. 

Strategiju razvoja u oblasti sporta za područje 
grada utvrđuje gradsko vijeće na prijedlog 
Gradonačelnika za period od četiri godine.

 Strategija u sportu sadrži elemente propisane 
kantonalnim Zakonom o sportu. 

Član 7.

Sportski objekti na području grada, kao što su 
sportske dvorane i gradski stadion „Banja Ilidža“ u 
Gradačcu i drugi objekti, isključivo se koriste 
namjenski, za sport i sportsku rekreaciju, u skladu sa 
zakonom. 

Član 8.

Sportski objekti koji u svom sastavu imaju 
poslovne prostorije, te poslovne prostorije koriste se 
u skladu sa njihovom prirodom i namjenom, za 
obavljanje poslovnih djelatnosti. 

Član 9.

Sportskim objektima u vlasništvu grada 
upravlja i raspolaže Grad Gradačac, u skladu sa 
zakonom, Statutom Grada, Odlukom o davanju u 
zakup poslovnih zgrada i prostorija u vlasništvu 
Grada Gradačac i ovom odlukom o uslovima i načinu 
korištenja sportskih objekata. 

Član 10.

Izgrađenim sportskim objektom, koji u svom 
sastavu ima poslovne prostorije i koji posjeduje 
odobrenje za upotrebu, u smislu propisa prostornog 
uređenja i građenja, Grad raspolaže izdavanjem u 
zakup sportskog objekta, uz uslov konstantnog 
ostvarivanja javnog interesa grada na namjenskom 
korištenju sportskih objekata za sport i sportsku 
rekreaciju. Izdavanje u zakup sportskog objekta iz 
stava 1. ovog člana, vrši se putem javnog konkursa, u 
skladu sa Odlukom Gradskog vijeća Gradačac o 
davanju u zakup poslovnih zgrada i prostorija u 
vlasništvu Grada Gradačac, broj: 01-04-135/26 od 
29.04.2026. godine („Službeni glasnik Grada 
Gradačac“, broj 4/26).

Član 11. 

Grad može sportski objekat u izgradnji (koji 
ne posjeduje odobrenje za upotrebu objekta, koji je u 
funkciji sporta i sportske rekreacije), neposrednom 
pogodbom povjeriti na upravljanje i održavanje 
javnoj ustanovi, odnosno javnom preduzeću, čiji je 
osnivač 100%, uz uslov da upravitelj kod nadležnog 
registarskog suda ima registrovanu poslovnu 

djelatnost koja podrazumijeva upravljanje sportskim 
objektima – rad sportskih objekata. 

Grad može sportski objekat u izgradnji, 
neposrednom pogodbom povjeriti na upravljanje i 
održavanje i sportskom klubu kao pravnom licu koje 
se bavi sportskom djelatnošću, koja je od  javnog 
interesa i značaja. 

Povjeravanje na upravljanje i održavanje 
sportskog objekta iz stava 1. i 2. ovog člana, vrši se 
bez naknade.

Upravitelji su dužni da upravljanje i 
korištenje sportskim objektima svedu na mjeru, tako 
što će se voditi računa o stepenu njegove građevinske 
završenosti.

Član 12.

Stupanjem na snagu ove odluke stavlja se van 
snage Odluka o uslovima i načinu korištenja i 
održavanja sportskih objekata u vlasništvu Općine 
Gradačac, broj: 01-05-404/18 od 27.12.2018. godine 
(„Službeni glasnik Općine Gradačac“, broj 10/18).

Član 13.

Ova odluka stupa na snagu osmog dana od 
dana objavljivanja u „Službenom glasniku Grada 
Gradačac“.

5.

Na osnovu člana 22. stav (2) i člana 363. stav 
(3) tačka 5. Zakona o stvarnim pravima („Službene 
novine FBiH“, br. 66/13 i 100/13), člana 13. stav (2) 
alineja 5. i člana 35. Zakona o principima lokalne 
samouprave u FBiH (“Službene novine FBiH”, br. 
49/06 i 51/09) i člana 21. tačka 7. Statuta Grada 
Gradačac („Službeni glasnik Grada Gradačac“, br. 
10/22), na prijedlog  Gradonačelnika Grada 
Gradačac, Gradsko vijeće Grada Gradačac, na 20. 
redovnoj sjednici održanoj 24.09.2026.godine,  
d o n o s i

O  D  L  U  K  U
o prodaji nekretnina

neposrednom pogodbom

Član 1.

Grad Gradačac prodaje Esedu Omerčiću sin 

